
П Р Е Д Л О Г
С П О Г О Д Б А
ЗА СОЦИЈАЛНО-ЕКОНОМСКИ РАЗВОЈ НА СЕКТОРОТ
БАНКАРСТВО И ОСИГУРУВАЊЕ ВО РЕПУБЛИКА МАКЕДОНИЈА
ВО ПЕРИОДОТ ДО 2010 ГОДИНА
Август/2007 година
I. ЦЕЛИ И ПРИОРИТЕТИ
Народна банка на Република Македонија,
Здружението банки и осигурување,
и
Синдикатот на финансиските организации на Македонија, и
Синдикатот на финансиските дејности на Македонија,
свесни дека:
· Заеднички се стремежите за што по брзо прилагодување на организациите и субјектите кои вршат финансиски дејности кон барањата кои произлегуваат од статусот “Кандидат” за членство на Република Македонија во Европската унија,
· Заедничка е приврзаноста кон принципите на Европскиот социјален модел, социјалното партнерство и социјалната пазарна економија,
и како основни предизвици пред општествено-политичкот развиток на државата и финансискиот сектор во наредните години се:
· Создавање услови за брза реализација на принципите на Европскиот социјален модел;
· Гарантирање на граѓанските, политичките, социјалните и економските права на граѓаните;
· Гарантирање на правична и спроведлива правна, социјална и финансиска дисциплина, сигурност и рамноправност пред законите на сите граѓани како и овозможување на еднакви можности за лична среќа и просперитет;
· Гарантирање на транспарентност во управувањето, борбата против корупцијата и сите облици на криминал;
· Овозможување на висок и стабилен економски развиток преку динамичен, конкурентен и технолошки развиен  финансиски сектор, заснован врз знаењето и умешноста;
· Зголемување на квалитетот и потенцијалот на човечкиот и социјалниот капитал со цел доближување и изедначување со европските стандарди во областа на трудот, платите и социјалната сигурност со што ќе се обезбеди висок квалитет на животот;
· Зајакнување на капацитетот на финансиските субјекти и социјалните партнери со цел подигање на повисоко ниво на социјалниот дијалог при решавањето на прашањата од круцијално значење за стручно, компетентно и ефективно функционирање на банкарскиот сектор во неговото приближување кон стандардите на посакуваните евро и евро-атлантски интеграции, 
Декларираат, дека свесни за значењето на својата политичка, стопанска и социјална одговорност во стремежите за прием на нашата земја во НАТО-пактот и Европската Унија, ќе ги вложат сите свои расположиви човечки и други ресурси, до крајот на 2010 година, за постигнување на следните ЦЕЛИ:
1. Спроведување на ефективен социјален дијалог, со цел хомологација на колективното договарање со европското трудово законодавство;
2. Активно учество во усовршувањето на нормативната база на законодавниот процес преку учество во подготовките на законските и подзаконските акти од областа на банкарскиот систем;
3. Подобрување на конкурентноста, преку примена на соодветни процедури со кои ќе се зголеми ефикасноста на банкарските продукти и истовремено ќе се зголеми грижата за комитентите;
4. Реализирање на активни политики за развивање на човечките ресурси;
5. Подобрување на условите за работа и заштита на работните и социјалните права на вработените;
6. Зголемување на доходот, а со тоа и зголемување на платите и подобрување на животниот стандард на вработените;
7. Гарантирање на право на еднаков пристап на сите вработени кон квалитетно образование и обука;
8. Продолжување на процесот на приватизација на банките, стимулирање на конкуренцијата и либерализација при обезбедувањето на општествениот интерес;
9. Подобрување на социјално-економска конзистентност на заостанатите подрачја во земјата, преку инвестирање во помалку развиените општини;
10. Доградување на пропишаните процедури со што ќе се даде максимален придонес во решителните мерки против организираниот криминал, корупцијата и сивата економија.
II. АНГАЖМАНИ НА СТРАНИТЕ ЗА ПОСТИГНУВАЊЕ НА
    ДЕКЛАРИРАНИТЕ ЦЕЛИ И ПРИОРИТЕТИ

Бидејќи со оваа Спогодба, страните ги прифаќаат ЦЕЛИТЕ И ПРИОРИТЕТИТЕ, изјавуваат дека во рамките на социјалниот дијалог, ќе ги преземат следните конкретни дејствија :
1. Синдикатите, СФОМ и СФДМ, најдоцна до Декември/2007 година, ќе формираат Одбор за преговори составен на паритетна основа од избрани претставници на обата Синдиката;
2. Преставниците на Одборите на страните, најдоцна до Февруари/2008 година, ќе отпочнат преговори за склучување Колективен договор на ниво на дејност помеѓу страните, почитувајќи ги принципите на взаемно почитување, усогласување на искажаните ставови и транспарентност во преговорите;
3. Страните ќе вложат соодветни напори, најдоцна до Мај/2008 година, да дојде до склучување на Колективен договор за финансиските дејности;
4. Одборите ќе утврдат критериуми за претставување на социјалните партнери на национално ниво;
5. Одборите ќе разработат и предложат до двете страни, нормативно решение за начинот на определување на претставници на социјалните партнери во Европскиот економско-социјален совет;
6. Ќе биде овозможено учество на социјалните партнери во формирањето на политиките и процедурите од областа на банкарското работење;
7. Страните ќе обезбедат транспарентност при изготвувањето на нормативни акти од областа на банкарското работење, а со цел  да се овозможи  активна комуникација помеѓу социјалните партнери и државните институции со што преку искажаните предлози и мислења, ќе се создадат услови за нивно доизградување.
III. ЗАВРШНИ ОДРЕДБИ
· За реализацијата на оваа Спогодба, страните ќе вложат соодветни напори и ќе соработуваат при разјаснувањето на содржината на нејзините цели и приоритети;
· Страните ја прифаќаат својата одговорност при реализирањето на конкретните дејствија во договорените рокови и разгледување на постигнатото на секои 3 месеци;
· Страните декларираат, дека при настанување на нови состојби ќе вложат соодветни напори, во рамките на националниот социјален дијалог и во дух на соработка и меѓусебно разбирање, да бараат и изнајдат соодветни и заеднички прифатливи решенија.

